
Scoula Scuol   

Infuormaziuns  
marz 2024- scoulina e scoula primara 

 

Stimats genituors 

Eu am driz hoz invers Els cun üna infuormaziun chi pertocca be las classas da primara e las 
classas da scoulina. Cun quai chi nu’ns d’eiran cuntschaints amo tscherts detagls, nun esa 
stat pussibel da trametter quella insembel cull’ultima circulara dad avant pacs dis. 

 

Controllas da la vezzüda (Optica Claudio) 

Tenor l’Ordinaziun davart ils servezzans medizinals da scoula e l’Ordinaziun davart la chüra 
da daints in scoula dal chantun Grischun han lö controllas regularas da meidi e controllas dal 
daintist. Las controllas da daintist han lö dürant l’urari regular da scoula, davart controllas dal 
meidi survegnan Els tras la scoula infuormaziuns dal meidi da scoula. 

Fin avant pacs ons gniva fatta amo sper las controllas tenor quistas ordinaziuns chantunalas 
eir amo üna controlla specifica da la vezzüda e quai tras duonna Heidi Semadeni barmöra. Ils 
ultims ons nun es quai plü stat il cas. I’ns fa plaschair ed i’ns para important da pudair 
comunichar cha nus hajan chattà üna soluziun per l’avegnir cul affar Optica Claudio. 

Pel on da scoula 2023/24 sun previsas controllas dals ögls da tuot las scolaras e tuot ils 
scolars da scoulina e scoula primara (dürant ils mais marz ed avrigl).  

Pels ons chi seguan saran lura quistas controllas darcheu regularmaing be in singulas classas. 

Nus cusgliain fermamaing da pussibiltar quista controlla a bön da la sandà dals uffants. 
Genituors chi giavüschan cha Lur uffant nu gnia controllà, dessan annunzchar quai plü 
svelt pussibel a la magistra o al magister da classa. Sainza quist’annunzcha retgnaina 
cha quai saja in uorden.  

Davart ils resultats da la visita vegnan Els infuormats da las magistras o dals magisters da 
classa. 

Nus Tils ingrazchain pella collavuraziun. 

 

Amiaivels salüds 

 

 

__________________________________ 
Mario Rauch, manader da scoula 

 

 

 

Bemerkung: Die allgemeine Korrespondenz der Gemeindeschule Scuol wird nur in der offiziellen Gemeindesprache verfasst, 
d. h. auf Romanisch. Das Schulsekretariat steht aber gerne zur Verfügung, um Eltern anderer Sprachen, genauere Auskünfte 
zu geben. Die offiziellen Öffnungszeiten des Schulsekretariats sind in der „Gazetta da scoula“ publiziert. 

Nota: A correspondência que a escola manda a todos os pais é escrita com a lingua oficial da cumuna, ou seja o rumantsch. 
O secretariado da escola está á disposição das encarregados de educação em caso de duvidas. O horario do secretariado 
está publicado en „Gazetta da scoula“. 

telefon:  081 861 27 62 
e-mail: secretariat@scoula-scuol.ch 


